
				এই পাতাটির মুদ্রণ সংশোধন করা প্রয়োজন। 

নাম শুনিলে, প্ৰাণে জ্বলিয়া উঠে, এবং বিজ্ঞান-সাহিত্যের নাম লইয়া ব্যঙ্গ বিক্রপের আশ্রয় লইতে ভালবাসে ।
টমাস লিটলটন, আপনার ভূম্যধিকার পরিদর্শন অথৰ অন্য কোন কৰ্ম্ম উপলক্ষে, আয়ার্লণ্ডে গিয়াছিলেন। অল্প দিন হইল ইংলণ্ডে ফিরিয়া আসিয়াছেন। তঁহার শরীর মোটের উপর, সবল ও স্ফৰ্ত্তিযুক্ত,এবং হৃদয় সৰ্ব্বপ্রকার বিলাস-মুখে অনুরক্ত। কিন্তু তিনি, মাসাধিক কাল হইতে, একটা ক্লেশকর রোগে, কষ্ট পাইতেছেন। এই রোগের কষ্ট দুঃসহ হইলেও ক্ষণস্থায়ি। এক এক সময় হঠাৎ শ্বাস-রোধ হইয়া আইসে, এবং কিছু কাল, অপরিসীম যন্ত্রণার পর, আপনা হইতেই নিবৃত্তি পায়। তাই, র্তাহার চিত্ত সামান্য একটু বিরক্ত। কিন্তু, এই পীড়া কিংবা বিরক্তি হেতু, তঁহার দৈনিক কাৰ্য্য কৰ্ম্ম ও অভ্যস্ত আমোদপ্রমোদে কোনরূপ বাধা ছিল না ।
লর্ড লিটলটন, লণ্ডন নগরে, বার্কলি স্কোয়ারে, হিলক্ট্রীটের প্রাসাদে আছেন। তঁহার সুখ-সঙ্গিনী কুমারী দুইটিও ঐ প্রাসাদে অবস্থিত রহিয়াছে। কিন্তু তাহাদিগের দুঃখানল-দগ্ধা জননী, সুদূর আয়ার্লণ্ডে,-শূন্য কুটীরে, দুঃসহ শোক, দুঃখ, লজ্জা ও অপমানে মুমূর্ষ। তাহার বিশ্বাস ছিল, লর্ড লিটলটন স্বয়ং, তাহার একটি কন্যাকে, ইয়োরোপীয় প্ৰথা অনুসারে, গোপনে, পত্নীরূপে গ্ৰহণ করিবেন ; এরং দয়া করিয়া, অপর দুইটির জন্য ভাল বরাফুটাইয়া দিবেন। এখন আর সে বিশ্বাস নাই। সন্তান-বৎসল জননীর সেই স্বাভাবিক স্নেহের আশা এখন দুরা,

